
ደንበ ደለይቲ ፍትሒ ሰሲኑ 
ደንበ ጃንዳ ህግደፍ ማሲኑ.. 

ሕድሪ ሰማእታትና ክቡር እዩ 
በርሀ ዑቁባዝጊ ሃገር ጀርምርን 

ሃገር ብዘይ ቅዋም በቕሊ ብዘይ ልጓም 

ተቀበልቲ ሕድሪ ኣያታቶም ኣቦታቶም  

 
ብደቂ ኤረ ወትሩ ዓወት ዝልማዶም 

ጃንዳ ህግደፍ ቀሪቡዩ ውድቀቶም.. 
ኣምለኽቲ ዑሉም ዘሩጋ 

ብህግደፍ እንዳ ተደጋገመ ጌጋ 

ንሕና ንሱ ዝብሉ በላዕቲ ኣድራጋ.. 
ሳዕሲዒት ተራኢይኲ ተራኢኳ ዘሎ 

ብፍትሐዊያን ሕጊ ይንገስ ይባሃል ኣሎ 
ጸሊም ታሪኽካ ክምዝገብዩ ተዳሎ.. 

እቶም ኣብ ጀነቫ ዓወት ዝሐፈሱ 
ደለይቲ ፍትሒ ዕርዲ ህግደፍ ከፍርሱ 

ናብ ሰላማዊ ሰልፍታት ንፍትሒ ከንግሱ 
ለይቲን ማዓልትን ከይደቀሱ ዝግስግሱ 

ህግደፍ ብኤረትራዊያን እዮም ዝድምሰሱ.. 
ብፍትሐዊያን ቃልሲ ኣብ ምድሪ 
ብስኒት ንዘብዘብ ወስኹሉ ናህሪ 

መልሐሶም ክነኽሱ ዘይፈልጡ ነውሪ 
ኣለዉና ኣለዋና ደቂ ሐራስ ንብሪ 

ኣብ ስቶኮሎም እወ ካልኣይ ቀበሪ.. 
ኣብዘይ ሰምዓካ ደብሪ ኣይትማህለል 

ንህግደፋዊያን ክነእምን ኣይንበል ኮለል 
ንተበለጽቲ ጃንዳ ኣይነቕሑን ኣይንበል.. 

ኣጆኹም ኣጆና ከም ትማሊ 

ጽንዓት ጥራይ ዩ ዘድሊ 



ሐሶቱ ተወዲኡ ዩ መታለሊ. 
ጫማኻ ዝመስል ኣብ እግርኻ ዘይኣቱ 

ጸረ ቶም ብኣርዮስ ዝጉተቱ 
ርግጽ ፍትሐዊያን ከም ዝዕወቱ 
ሐሕ ንበሎም ንሰዓብቲ ሸፋቱ.. 

ዓር ይብለኪ ክር ይብለኪ 
እንተ ኣቢኺ ንዝብኢ ህበኪ 
ክወግሕዩ ወይለኻ ወይለኺ.. 

ንሳዓብቲ ኣርዮስ ደምና ዘፍሰሰ 

ኣብኣ ትደኹም ኣብ 30oነሐሰ 
ብዙሕ ኣሎ ዘይቀሰነ ዘይደቀሰ.. 
ንህግደፍ ሰላማዊ ሰልፊ ጀነባ 
ፈጢርሎም ዓቕሊ ጽበት ጸበባ  
ልቦም ሸተት ኢልዎም ንእኒ ሌባ 

ተጋግየ እቕረ ዘይበለ ኣብኣ ይረኽባ..  
ብሐሶት ኣርዮስ ዝደንዘዙ 

ሰዓብቲ ህግደፍ በሉ ሐዙ  
ብግዝኣተ ሕጊ ክሳብ ትናዘዙ.. 

ዞኽዞኽ ድሕሪ ቀንጻላይ 
ማዓሮይ ሳንዳይ ኣብሻይ 

ብጸበባ ዝሐለፉ ብሲናይ 
ዝሸምገሉ ኣገልገልቲ ካሕዳይ 
ቀሺ ሸኽ ሕልና ኣልቦ ግናይ.. 

ደንበ ደለይቲ ፍትሒ ሰሲኑ 
ደንበ ጃንዳ ህግደፍ እነሆ ማሲኑ 
ደቂ ኤረ ወነንቲ ሐርነት ክትኮኑ.. 

ሰላማዊ ሰልፊ ጸረ ፈስትቫል ህግደፍ 

ጭርሖና ጉሒላ ኣርዮስ ዓደቦና ግደፍ 
ንኹሉ ረሲዖም ኣብ ዳስ ጭፍራ ሃነፍነፍ 
ኣይናትናን ሎሚ ኣብ ጎኒ ኣርዮስ ዝስለፍ.. 

ኣይሰድድንዩ ናይ ውጹዓት ንብዓት 

ስቶኮሎም ክድገምዩ ናይ ጀነቭ ዓወት 



ንልሳን ህዝቦም እንዳ በልኩ ኣጆኹም 
ብግጥመይ ኣብኡ ዊዒለ ምሳኹም 

ስዕረት ንህግደፍ ዓወት ግን ናትኩም.. 
ዓወት ነቲ ደም ዝነብዕ ዘሎ ህዝብና 
ክብርን ሞጎስን ንጀጋኑ ሰማእታትና 

ኤረና ሸዊት ለምለም ክኸውን ዓድና 
ዕንወት ንጃንዳ ህግደፍ ዝብሉ ይንበረልና 

 
 

 

 


